
Txoj Kev Npaj Tswj Nyiaj Txiag Local Control and Accountability Plan (LCAP) 
Qhia Mes Ntsis Txog thiab Sau Cia Xyoo 2021-22 Cov Homphiaj 
 

Txoj kev npaj tswj nyiaj txiag Local Control and Accountability Plan (LCAP) yog cov ntaub ntawv tseem ceeb ntawm 
koog tsev kawm ntawv txoj kev npaj uas muaj hauv paus tsev kawm ntawv cov homphiaj loj rau peb (3) lub xyoos tom 
ntej, cov kev nqis tes ua thiab cov kev pabcuam hauv paus tsev kawm ntawv yuav siv rau cov homphiaj ntawd, pob 
nyiaj uas hauv paus tsev kawm ntawv yuav siv rau cov kev nqis tes ua thiab cov kev pabcuam, thiab qhov ntsuas tau 
los yuav muab siv coj los ntsuas qhov ua tau zoo. 
 

LCAP yog ib feem tseem ceeb ntawm lub xeev California tus qauv txoj kev npaj tswj nyiaj txiag Local Control Funding 
Formula (LCFF) uas cia cov koog tsev kawm ntawv txiav txim siab ntau dua hais txog lawv kev siv nyiaj txiag licas.  Nyob 
hauv qab kev tswj fwm ntawm LCFF, cov koog tsev kawm ntawv tau txais:  
● LCFF Base Funding (pob nyiaj pab): Cov nyiaj txiag muab rau txhua tus tub/ntxhais kawm ntawv tau txais kev pab 

thiab nyob raws ntawm qhov kev tuaj kawm ntawv txhua hnub  
● LCFF Supplemental Funding (pob nyiaj txiag pab txhawb ntxiv): Cov nyiaj txiag muab pab yog muab raws li 

ntawm tus naj npawb cov tub/ntxhais kawm ntawv ntawv uas yog Unduplicated Students (Cov Tseem Kawm Lus 
Askiv, Cov Hluas Nyob Nrog Niamtxiv Qhuav, Cov Hluas Tsis Muaj Tsev Nyob, thiab Cov Tub/Ntxhais Kawm Tau 
Nyiaj Hlis Tsawg) 

● LCFF Concentration Funding (pob nyiaj txiag tseem ceeb): Cov nyiaj txiag pab ntxiv rau cov koog tsev kawm 
ntawv uas muaj cov tub/ntxhais kawm ntawv (unduplicated) coob tshaj li ntawm  55% 

 

Ib qho tseem ceeb ntawm qhov LCAP yog piav txog tias hauv paus tsev kawm ntawv yuav siv cov nyiaj txiag targeted 
funds licas (LCFF Supplemental thiab Concentration Grant funding) kom ua tau raws li kev xav tau ntawm Cov Tseem 
Kawm Lus Askiv, Cov Hluas Nyob Nrog Niamtxiv Qhuav, Cov Hluas Tsis Muaj Tsev Nyob, thiab Cov Tub/Ntxhais 
Kawm Tau Nyiaj Tsawg.  SCUSD qhov feem puas ntawm cov tub/ntxhais kawm (Unduplicated) nyob rau xyoo 2020-21 
yog kwv yees li 72% thiab tag nrho cov nyiaj los ntawm LCFF Supplemental thiab Concentration Grant yog kwv yees li 
$75 lab tuaj rau ib lub xyoos. 
 

Qhov LCAP yog tsim los ntawm kev tawm tswv yim nrog cov neeg koomtes muaj feem xyuam (stakeholders) xws li 
cov niamtxiv, cov tub/ntxhais kawm ntawv, cov neeg ua haujlwm, thiab cov neeg zej zog. Qhov no suav nrog cov tswv yim 
los ntawm cov neeg muaj feem xyuam hauv koog tsev kawm ntawv cov koom haum, cov kev ntsuam xyuas, thiab cov 
rooj mloog kev sib tham.  Rau txoj kev npaj tam sim no, qhov no tseem muaj kev sib koomtes txhawb nqa rau Lub Caij 
Nplooj Zeeg 2020 Txoj Kev Npaj Kev Kawm Txuas Ntxiv thiab Kev Tuaj Kawm Ntawv thiab koog tsev kawm ntawv qhov 
kev kawm Distance Learning ntawm cov neeg muaj feem xyuas kev koomtes.   
 

California Department of Education (CDE) tau teev txog yim qhov haujlwm uas tseem ceeb 
hauv lub xeev uas koog tsev kawm ntawv yuav tsum hais txog nyob rau hauv lawv qhov LCAP. 
Cov no muaj xws li: 
1.  Kev Pabcuam: Tsev kawm ntawv cov vaj tse, cov khoom siv los qhia ntawv, kev 

qhia ntawv ntawm  tus xibfwb thiab kev ua haujlwm 
2. Ua raws li Lub Xeev Cov Qauv Kawm Ntawv: Lej, Ntawv Askiv, Science, Kev 

Tsim Kho Lus Askiv (ELD) thiab tag nrho lwm cov qauv kawm hauv lub xeev 
3. Niamtxiv Kev Koomtes: Nrhiav tswv yim hauv kev txiav txim thiab txhawb nqa kev 

koomtes hauv cov programs 
4. Tub/Ntxhais Kawm Kev Kawm Tau Zoo: Lub xeev cov kev ntsuas, ‘A-G’ cov 

hoob kawm, Cov Tseem Kawm Lus Askiv kev ua tau zoo tuaj, thiab cov hoob 
kawm siab (AP)  

5. Tub/Ntxhais Kawm Kev Koomtes: Kev Tuaj Kawm Ntawv, Kev Qhaj Ntawv Tas 
Mus Li, Tus Feem Pua Kawm Tiav, thiab Tus Feem Pua Tso Kev Kawm Tseg 

6. Tsev Kawm Ntawv Kev Nyab Xeeb: Tus Feem Pua Raug Rau Txim thiab Tsho 
Tawm Tsev Kawm Ntawv, Kev Ntsuam Xyuas Tsev Kawm Ntawv Kev Nyab Xeeb 

7. Kev Nkag Mus Rau Cov Hoob Kawm: muaj kev sib txig sib luag nkag mus rau 
cov programs xws li Kev Kawm Ua Haujlwm (CTE) thiab Kev Kawm Tshaj Lij thiab 
Muaj Peev Xwm (GATE)  

8. Tub/Ntxhais Kawm Kev Ua Tau: Kev Ua Tau xws li State Seal of Biliteracy, State 
Seal of Civic Engagement, kawm tiav FAFSA, thiab cov feem pua ua ntawv thov 
mus kawm thiab kawm rau qib siab 

 
Cov haujlwm tseem ceeb no yog ib feem ntawm lub xeev qhov Whole Child Resource 
Map. 
  

https://www.cde.ca.gov/eo/in/lcff1sys-resources.asp
https://www.cde.ca.gov/eo/in/lcff1sys-resources.asp


SCUSD cov hompiaj LCAP tam sim no yog xub tsim nyob rau xyoo 2013-14.  Qhov LCAP peb xyoos tom ntej no yuav pib 
nyob rau xyoo 2021-22 thiab kav txog xyoo 2023-24.  Cov homphiaj npaj tseg rau qhov LCAP tshiab no yog tsim raws li 
txoj cai qub thiab ua kom haum rau hauv paus tsev kawm ntawv Tus Qauv Tseem Ceeb thiab Kev Muaj Vaj Huam Sib 
Luag, Kev Nkag Mus Tau, thiab Kev Ncaj Cov Kev Coj.   
 

Daim Qauv Xyoo 2021-22 txog 2023-24 LCAP Cov Homphiaj 

Txhua tus tub/ntxhais kawm ntawv yuav kawm tiav qib siab thiab npaj ua haujlwm nrog ntau yam kev xaiv 
kawm tom qab kawm tiav thiab muaj lub homphiaj meej tom qab kawm tiav. Muaj kev loj hlob rau tus feem 
pua kawm tiav thiab kev npaj txhij rau kev kawm qeb siab/kev ua haujlwm yuav mus ceev zuj zus rau Cov 
Tub/Ntxhais Kawm Xiam Oob Qhab, Cov Tseem Kawm Lus Askiv, Cov Tub/Ntxhais Kawm Meskas Dub, 
Cov Hluas Nyob Nrog Niamtxiv Qhuav, Cov Hluas Tsis Muaj Tsev Nyob, thiab lwm pab pawg tub/ntxhais 
kawm uas kawm tsis tau ntawv kom txog rau thaum tshem tawm tau qhov kev kawm tsis tau ntawv. 

 

Kev Muaj Vaj Huam Sib 
Luag, Kev Nkag Mus Tau, 
thiab Kev Ncaj Ncees Cov 

Kev Coj: 
Txhua tus tub/ntxhais 

kawm tau txais kev muaj 
vaj huam sib luag rau kev 
kawm tiav nrog ntau yam 
kev xaiv kawm tom qab 

kawm tiav ntawm cov kev 
xaiv ntau txhaj plaws. 

 

Qhov Tseem Ceeb Tshaj 
Plaws: 

Peb lees paub tias peb lub 
system tsis sib txig sib luag 
los ntawm kev tsim qauv 

thiab peb rau siab ua 
haujlwm los tawm tsam 

thiab cuam tshuam cov kev 
tsis sib xws uas muaj 

tshwm sim kom sib luag 
thiab muab fwv tsam rau 
txhua tus los kawm, loj 

hlob, thiab ncav cuag lawv 
cov kev zoo.  

Txhua tus tub/ntxhais kawm tau txais txoj kev kawm zoo tshaj plaws nrog kev nkag mus tau zoo rau cov 
qauv kev qhia ntawv ncaj ncees, qhia ncaj ncees rau hauv paus tsev kawm ntawv thiab kev coj ua, thiab 
ruaj khov, cov kev kawm nyuab nyob hauv thiab sab nraud chav kawm.   

Cov tub/ntxhais kawm tau txais cov kev kawm tshwj xeeb, kev coj cwj pwm, kev sib raug zoo-kev xav, thiab 
kev noj qab haus huv rau lub cev ntaj ntsug kom tau raws li lawv tus kheej xav tau - tshwj xeeb yog Cov 
Tseem Kawm Lus Askiv, Cov Tub/Ntxhais Kawm Xiam Oob Qhab, Cov Tub/Ntxhais Kawm Meskas Dub, 
Cov Hluas Nyob Nrog Niamtxiv Qhuav, Cov Hluas Tsis Muaj Tsev Nyob, thiab lwm pab pawg tub/ntxhais 
kawm uas lawv cov kev ua tau qhia tias muaj kev tu ncua ntau heev.  

Lub tsev kawm ntawv thiab chav kawm ib puag ncig yuav muaj kev nyab xeeb dua, muaj ntau yam thiab 
muaj ntau yam kev coj noj coj ua los ntawm kev rhuav tshem cov kev tsis sib txig tsis sib luag thiab kev saib 
tsis taus cuam tshuam rau cov BIPOC tub/ntxhais kawm ntawv, Cov Tub/Ntxhais Kawm Xiam Oob Qhab, 
Cov Tseem Kawm Lus Askiv, Cov Hluas Nyob Nrog Niamtxiv Qhuav, thiab Cov Hluas Tsis Muaj Tsev Nyob 

Cov niamtxiv, cov tsev neeg, cov neeg muaj feem xyuam hauv zej zog, thiab cov tub/ntxhais kawm ntawv 
yuav tau koomtes thiab muab tswv yim los txhawb xws li yog ib tug neeg koomtes rau hauv kev qhia ntawv 
thiab kev kawm los ntawm kev sib txuas lus zoo, tsim kev muaj peev xwm, thiab kev txiav txim siab sib 
koomtes.  

Siv txoj hauv kev zoo los pab txhawb hu ua Multi-Tiered System of Supports (MTSS) los tswj kev tshem 
tawm cov kev thaiv thiab txhim kho cov kev ua tau zoo rau txhua tus tub/ntxhais kawm - thiab tshwj xeeb 
yog Cov Tseem Kawm Lus Askiv, Cov Tub/Ntxhais Kawm Xiam Oob Qhab, Cov Tub/Ntxhais Kawm Meskas 
Dub cov tub/ntxhais kawm tau nyiag tsawg, Cov Hluas Nyob Nrog Niamtxiv Qhuav, thiab Cov Hluas Tsis 
Muaj Tsev Nyob - los ntawm muab kev cob qhia peb (3) lub xyoos rau tag nrho cov tsev kawm ntawv, thiab 
muab kev txhawb nqa tas mus li nrog rau thawj pab pawg cohort pib thaum xyoo 2020-21 thiab xaus rau 
pab pawg cohort thib peb nyob rau xyoo 2024-25 thiab kev ua tau zoo zuj zus ntawm txhua lub tsev kawm 
ntawv thiab cov pab pawg cohort los ntawm kev ntsuas nrog tus qauv ntsuas hu ua Self-Assessment of 
MTSS (SAM) Implementation. 

Lub homphiaj tshwj xeeb los kho thiab tsim hauv paus tsev kawm ntawv Daim Ntawv Pov Thawj Kawm Tiav 
tseem nyob rau hauv qhov kev tsim kho. 

SCUSD yuav saib xyuas kom muaj cov ntaub ntawv siv los qhia ntawv, cov vaj tse nyab xeeb thiab tu huv 
si, muaj cov neeg ua haujlwm hauv chav kawm, thiab lwm yam haujlwm yooj yim los txhawb txoj kev nqis 
tes ua haujlwm kom tiav cov homphiaj tau hais tseg thiab cov homphiaj tseem ceeb.  

 
Xav kawm kom paub ntau ntxiv thiab/los yog muab cov lus qhia txhwj xeeb? 
Muaj ntau txoj hauv kev los kawm kom paub ntxiv thiab/los yog muab cov lus qhia.  Cov neeg ua haujlwm yuav ua ib qho kev ntsuam 
xyuas thiab teeb tsa cov rooj mloog kev sib tham sai sai rau yam pem suab.  Pawg LCAP Parent Advisory Committee sib ntsib txhua 
lus hlis thiab cov rooj sablaj no yog qhib rau pej xeem.  Koj mus nrhiav tau cov hnub tim thiab sijhawm nyob rau ntawm LCAP PAC web 
page thiab main district calendar.  Tag nhro txhua pab pawg koom haum puav leej tseem yog lub suab tseem ceeb hauv txoj kev txhim 
kho LCAP.  Ntawm koj lub tsev kawm ntawv, koj tuaj yeem koomtes nrog koj pawg School Site Council (SSC).  Cov kev txiav txim siab 
hauv theem SCC tau pom zoo rau daim LCAP kawg thiab sawv cev ib feem tseem ceeb ntawm hauv paus tsev kawm ntawv qhov kev 
siv tag nrho.    
 
Cov kev pabcuam:  2019-20 SCUSD LCAP  Draft 2021-22 LCAP Framework (From 3.11.21 Board Meeting) 
 
 
Xa cov lus nug tau rau lcap@scusd.edu 

https://www.scusd.edu/lcap-advisory-committee
https://www.scusd.edu/lcap-advisory-committee
https://www.scusd.edu/calendar
https://www.scusd.edu/sites/default/files/file-attachments/2019-20_lcap_document_final.pdf?1562960607
https://drive.google.com/file/d/14tdvKLNXlrLZTKhltstK55axg-gJ85MK/view?usp=sharing
mailto:lcap@scusd.edu

